VENDIM
Nr.29, daté 9.11.2005

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Gjergj Sauli Kryetar i Gjykatés Kushtetuese
Alfred Karamucgo Anétar i “ “
Fehmi Abdiu Anétar i “ “
Kujtim Puto Anétar i “ “
Vijollca Megaj Anétare e “ “
Xhezair Zaganjori Anétar i “ “
Petrit Pllogi Anétar i “ “
Sokol Sadushi Anétar i “ “

me sekretare Arbenka Lalica, né daté 30.6.2005, mori né shqyrtim né seancé gjygésore me
dyer té hapura ¢éshtjen me nr.34 Akti, qé i pérket:

KERKUESI: GIYKATA E LARTE E REPUBLIKES SE SHQIPERISE.

SUBJEKTE TE INTERESUARA:

1. KUVENDI | SHQIPERISE, pérfagésuar nga késhilltari juridik, Idar Bistri, me autorizim.

2. KESHILLI 1 MINISTRAVE, pérfagésuar nga drejtori i kodifikimit né Ministriné e
Drejtésisé, me autorizim.

3. KESHILLI I LARTE | DREJTESISE, né mungesg.

4. VLADIMIR SKENDERI, gjygtar né Gjykatén e Rrethit Gjygésor Vloré, né mungesé.

OBJEKTI: Shfugizimi i nenit 34/1 té ligjit nr.8811, daté 17.5.2001 “Pér organizimin dhe
funksionimin e Késhillit té Larté té Drejtésisé”, si i papajtueshém me Kushtetutén e Republikés sé
Shqipérisé.

Kolegjet e Bashkuara té Gjykatés sé Larté, gjaté shqyrtimit té ¢éshtjes me objekt “anulim té
vendimit nr.162, daté 14.9.2004 té Késhillit té Larté té Drejtésisé”, kané pezulluar gjykimin dhe i kané
kérkuar Gjykatés Kushtetuese shfugizimin e nenit 34/1 té ligjit nr.8811, daté 17.5.2001 *“Pér
organizimin dhe funksionimin e Késhillit té Larté té Drejtésisé”, me argumentet e méposhtme:

- Neni 34/1 i ligjit nr.8811, daté 17.5.2001 “Pér organizimin dhe funksionimin e Késhillit té
Larté té Drejtésisé”, né kundérshtim me nenin 147 té Kushtetutés sé Republikés té Shqipérisé, u njeh
gjyqtaréve té drejtén e ankimit pér té gjitha masat disiplinore.

- Sipas nenit 147/6 té Kushtetutés sé Republikés té Shqipérisé, Gjykata e Larté nuk ka
juridiksion pér gjykimin e ankesave ndaj masave té tjera disiplinore té gjyqgtaréve, me pérjashtim té
masés sé shkarkimit nga detyra.

- Kur ekziston njé pérplasje e tillé midis normés ligjore dhe asaj kushtetuese, pérparésiné e
merr norma kushtetuese.

Pérfagésuesit e Kuvendit dhe té Késhillit t& Ministrave arsyetuan trajtimin e késaj ¢éshtjeje né
dy drejtime kryesore:

- Aspekti i paré lidhet me té drejtén substanciale té gjyqtarit pér t’u ankuar ndaj ¢do vendimi
té Késhillit té Larté té Drejtésisé. Ligji gé i njeh gjyqtarit té drejtén e ankimit pér ¢cdo masé disiplinore,
nuk mund té béhet antikushtetues, pér shkak se ai tejkalon né ményré pozitive standardin kushtetues.
Kushtetuta, né nenin 17/2 té saj, kujdeset pér moskufizimin e standardeve dhe jo pér tejkalimin pozitiv
té tyre. Njé zgjidhje e tillé pérbén njé garanci mé shumé pér pavarésiné e gjygésorit.

- Aspekti i dyté ka té béjé me té drejtén procedurale té gjyqtarit pér t’u ankuar pér vérejtjen e
dhéné. E drejta e gjyqtarit pér t’u ankuar né Kolegjet e Bashkuara té Gjykatés sé Larté, pér raste té
tilla, nuk mund té merret e shképutur nga e drejta e tij e ankimit pér shkarkimin nga detyra. E drejta
pér t’'u ankuar pér masat e tjera disiplinore nuk konsiderohet zgjerim i juridiksionit gjygésor té
Gjykatés sé Larté.



GJYKATA KUSHTETUESE,

pasi dégjoi relatorin e céshtjes Sokol Sadushi, pérfagésuesit e subjekteve té interesuara dhe
shqyrtoi ¢éshtjen né térési,

VEREN:

- Késhilli i Larté i Drejtésisé, me vendimin nr.162, daté 14.9.2004, ka dhéné masé disiplinore
“Vérejtje” ndaj subjektit té interesuar, Vladimir Skénderi, aktualisht gjyqtar prané Gjykatés sé Rrethit
Gjygésor Vloré. Gjyqgtari éshté ankuar ndaj késaj mase disiplonore né Gjykatén e Larté. Gjaté
shgyrtimit té céshtjes né Kolegjet e Bashkuara té Gjykatés sé Larté, pérfagésuesi i Késhillit té Larté té
Drejtésisé kérkoi mosshqyrtimin e ¢éshtjes me argumentin se Gjykata e Larté nuk éshté kompetente
pér shgyrtimin e saj.

Kolegjet e Bashkuara té Gjykatés sé Larté, né vlerésimin qé i kané béré c¢éshtjes, kané arritur
né pérfundimin se ekziston mospérputhje midis dispozités ligjore dhe normés kushtetuese, dhe se
zgjidhja pérfundimtare e c¢éshtjes lidhet domosdoshmérisht me ligjin gé kundérshtohet pér
antikushtetutshméri. Né kéto kushte, né bazé té nenit 145/2 té Kushtetutés sé Republikés té Shqipérisé,
ato i kané kérkuar Gjykatés Kushtetuese té shprehet pér antikushtetutshméringé e dispozités objekt
shqyrtimi.

Né nenin 34/1 té ligjit nr.8811, daté 17.5.2001 “Pér organizimin dhe funksionimin e Késhillit
té Larté té Drejtésisé”, parashikohet se ankimi ndaj vendimit t& Késhillit té Larté té Drejtésisé pér
shkarkimin nga detyra té gjyqtarit, si dhe pér cdo masé tjetér me karakter disiplinor béhet nga ky i
fundit né Gjykatén e Larté brenda 10 ditéve nga marrja e njoftimit pér vendimin e kétij Késhilli. Sipas
nenit 147 pika 6 té& Kushtetutés sé Republikés té Shqipérisé, kundér vendimit té shkarkimit nga detyra,
gjyqtari ka té drejté té ankohet né Gjykatén e Larté.

Pér rastin né shqyrtim, Gjykata Kushtetuese ¢cmon se merr réndési té vecanté analiza g€ i
duhet béré hierarkisé sé normave juridike. Kuptimi normativist bazohet né hierarkiné juridike dhe né
supremaciné e normés kushtetuese ndaj akteve mé té uléta, gé né doktrinén kushtetuese njihet si
parimi i epérsisé (supremacisé) sé Kushtetutés. Kushtetuta, si ligji themelor i shtetit, i detyron té gjitha
organet e pushtetit publik gé t’i ushtrojné kompetencat e tyre vetém né kuadér dhe né bazé té normave
kushtetuese, gé pérbén njé parim tjetér té réndésishém, até té kushtetutshmérisé funksionale.

Mbéshtetur né kéto parime, veprimtaria dhe funksionet e té gjitha organeve shtetérore bazohen
né Kushtetuté. Jané veprimtaria normévénése e organeve té autorizuara nga Kushtetuta, si edhe natyra
e pérmbajtja e ligjeve dhe e akteve nénligjore gé ato nxjerrin, té cilat pércaktojné edhe pozitén e kétyre
akteve né hierarkiné e normave juridike. Nga Kjo buron kérkesa dhe parimi, sipas té cilit aktet juridike
mé té uléta duhet té jené né pajtim me aktet juridike mé té larta si né kuptimin formal, ashtu edhe até
material.

Dispozitat e Kushtetutés zbatohen drejtpérsédrejti, pérveg rasteve kur Kushtetuta parashikon
ndryshe. Ky éshté njé parim themelor i sanksionuar né nenin 4 pika 3 t& Kushtetutés sé Republikés té
Shqipérisé, sipas té cilit kur rregulli kushtetues parashikohet shprehimisht, ai nuk mund té ménjanohet
dhe as té tejkalohet, por duhet té zbatohet drejtpérsedrejti. Pérjashtimi kushtetues, i parashikuar né
kété dispozité, nénkupton se normat kushtetuese mund edhe t€ mos gjejné zbatim drejtpérsédrejti, kur
Kushtetuta ka ngarkuar posagérisht organet shtetérore pérkatése pér té nxjerré ligjet dhe aktet e tjera
nénligjore, me géllim rregullimin e marrédhénieve né fusha té ndryshme dhe né pérputhje me
hierarkiné e normave.

Pra Kushtetuta pérmban dispozita gé rregullojné zbatimin e saj né ményré té drejtpérdrejté ose
té térthorté, duke i krijuar hapésiré ligjvénésit pér té vepruar mé shumé ose mé pak, me pérjashtim té
rasteve kur veté Kushtetuta parashikon ndryshe. Paré nga ky kéndvéshtrim, éshté Kushtetuta gé
autorizon ligjvénésin qé, duke respektuar konceptet dhe parimet kushtetuese, té caktojé kufijté e
hapésirés rregulluese népérmijet nxjerrjes sé normave juridike.

Pér t’i dnéné zgjidhje kérkesés sé paragitur, Gjykata Kushtetuese ¢gmon té nevojshme se duhet
té pérgendrohet te ményra e formulimit té nenit 147, pika 4 dhe 6, té Kushtetutés. Sipas pikés 4 té kétij
neni: “Késhilli i Larté i Drejtésisé vendos pér transferimin e gjyqgtaréve, si dhe pér pérgjegjésiné e tyre
disiplinore sipas ligjit.” Formulimi i késaj dispozite pérfshihet né ato raste pérjashtimore kur normat
kushtetuese nuk mund té zbatohen né ményré té drejtpérdrejté, pasi né to éshté parashikuar mundésia e



rregullimit t& marrédhénies pérkatése me ané té ligjit. Kjo dispozité e Kushtetutés pérmban elementet
e njé norme referuese, pér shkak se ményrén e transferimit té gjyqtaréve dhe pérgjegjésiné e tyre
disiplinore ia ka deleguar ligjvénésit. Sipas dispozités sé sipércituar, ligjvénésit i &shté dhéné e drejta
gé népérmijet ligjeve té rregullojé né ményré té hollésishme céshtjet qé pérfshihen vetém né kéto dy
drejtime té specifikuara.

Eshté i ndryshém formulimi i nenit 147 pika 6, né té cilin rezulton se Kushtetuta nuk e ka
autorizuar ligjvénésin, por ka marré pérsipér ta rregullojé veté si ¢éshtjen e objektit té ankimit, ashtu
edhe até té organit kompetent gé do té merret me shgyrtimin e tij. Né kété ményré, kjo normé
kushtetuese paragitet si njé dispozité pérjashtimore e kufizuese dhe si e tillé duhet interpretuar né
ményré strikte. Kushtetuta, pa I1éné shteg pér médyshje, ka parashikuar se vetém ankimi pér masén e
shkarkimit nga detyra té Késhillit t¢ Larté t€ Drejtésisé shqyrtohet nga Kolegjet e Bashkuara té
Gjykatés sé Larté.

Mbéshtetur né kuptimin gé del nga kjo analizé, Gjykata Kushtetuese ¢mon se neni 34 pika 1 e
ligjit nr.8811, daté 17.5.2001 “Pér organizimin dhe funksionimin e Késhillit té Larté té Drejtésisé”, gé
parashikon té drejtén e ankimit né Gjykatén e Larté ndaj ¢do mase tjetér me karakter disiplinor, pérbén
tejkalim té pérmbajtjes sé dispozités kushtetuese né dy drejtime, né aspektin e zgjerimit t& masave té
tjera disiplinore dhe né até té tejkalimit té juridiksionit té Gjykatés sé Larté.

Standardi i pranuar nga Kushtetuta pér mbrojtjen e statusit té gjyqgtarit pérgendrohet pér t’u
zbatuar ndaj masés sé shkarkimit nga detyra té gjyqtarit dhe jo ndaj masave té tjera disiplinore. Masa e
shkarkimit, si njé masé e réndé disiplinore, i jep fund karrierés sé gjyqtarit dhe pér rrjedhojé ka té béjé
né ményré té drejtpérdrejté me statusin kushtetues té tij. Kushtetuta nuk ndalon ndérhyrjen né
disiplinimin e gjyqtaréve pér ato aspekte gé lidhen me ushtrimin e funksionit té tyre. Jané kéto arsye
gé shpjegojné pérse i éshté dhéné e drejta Késhillit té Larté té Drejtésisé q&, né bazé té ligjit, té
procedojé gjyqgtarét dhe té marré ndaj tyre masa disiplinore. Lloji dhe natyra e masave disiplinore, si
dhe procedura e marrjes sé tyre jané brenda vullnetit té ligjvénésit, pérjashtimisht masés sé shkarkimit
nga detyra, pér té cilén Kushtetuta ka parashikuar njé rregullim té vecanté.

Pikérisht kété rregullim ndryshe e parashikon neni 147 pika 6 e Kushtetutés, né té cilin masén
e shkarkimit e ka trajtuar né ményré té posagme dhe me njé garanci mé t& madhe e né raport me té
gjitha masat e tjera disiplinore, duke e I&né shqyrtimin e saj né kompetencé té Kolegjeve té Bashkuara
té Gjykatés sé Larté. Jo pa géllim Kushtetuta té drejtén e ankimit pér masén e shkarkimit nga detyra, si
dhe organin gé duhet ta shqyrtojé kété masé e ka parashikuar né pikén 6 té nenit 147, duke e veguar
nga pika 4 e tij, e cila I& né diskrecionin e ligjvénésit trajtimin e rasteve té pérgjegjésisé disiplinore té
gjygtaréve.

Njékohésisht, aspekt tjetér i antikushtetutshmérisé sé dispozités ligjore, objekt i kétij gjykimi,
éshté dhénia e njé kompetence ligjore Gjykatés sé Larté, kompetencé gé del jashté juridiksionit té saj
kushtetues. Né bazé té nenit 147 pika 6 t& Kushtetutés, kundér vendimit té shkarkimit, gjyqgtari ka té
drejté té ankohet né Kolegjet e Bashkuara té Gjykatés sé Larté. Kushtetuta e ka té pércaktuar
juridiksionin e Gjykatés sé Larté. Né nenin 141 té Kushtetutés éshté parashikuar se kjo gjykaté ka
juridiksion fillestar dhe rishikues. Gjithnjé sipas késaj dispozite, asaj i njihet e drejta e njésimit ose e
ndryshimit té praktikés gjygésore.

Gjykata Kushtetuese nuk shtron pér shqgyrtim interpretimin e zgjeruar kushtetues té
juridiksionit rishikues té Gjykatés sé Larté, té parashikuar né nenin 141, pérsa kohé gé céshtjen e
ankimit ndaj masés sé shkarkimit t& gjyqtaréve, si dhe organin gé shqyrton njé masé té tillé,
Kushtetuta e ka parashikuar shprehimisht dhe né ményré té posagcme né njé dispozité tjetér.

Gjithashtu, Kushtetuta nuk i ka I&né ndonjé hapésiré ligjvénésit gé, né kuptim té fugizimit té
standardit té mbrojtjes sé gjyqtaréve, té pérfshijé né juridiksionin kushtetues té Gjykatés sé Larté
shgyrtimin e ankimit ndaj masave té tjera disiplinore. Kapércimi i standardit t¢ mbrojtjes sé gjyqtaréve
nuk mund té pérbéjé argument pér té tejkaluar juridiksionin kushtetues té kétij organi.

Céshtja e standardeve pozitive éshté njé koncept gé pérgjithésisht lejohet nga Kushtetuta, por
ky nuk mund té keté shtrirje té pakufizuar, ag mé pak pér kategoriné e funksionaréve publiké. Neni 17
i Kushtetutés, si dhe géndrimet e mbajtura nga jurisprudenca gjygésore pranojné teoriné e standardit
pozitiv kur béhet fjalé pér té drejtat themelore té individit, por jo ndaj zyrtaréve té larté té shtetit.

Shkarkimi nga detyra i gjyqtarit &shté njé proceduré impeachment, e cila zbatohet pér zyrtaré
gé ushtrojné aspekte té sovranitetit shtetéror dhe, si e tillé, ajo nuk mund té barazohet me procedurén
gé ndiget pér individét e thjeshté. E drejta pér t’iu drejtuar gjykatés pérbén njé aspekt té té drejtave té



cdo individi, por “kjo nuk éshté e drejté absolute. Ajo mund té jeté subjekt i kufizimeve té ligjshme.”*

Sidoqofté, né kété drejtim, Kushtetuta ka béré njé hap mé tej se Konventa Europiane pér té
Drejtat e Njeriut, duke e shogéruar masén e shkarkimit té gjyqgtarit me garancité e ankimit né Gjykatén
e Larté. Shtrirja e kétij koncepti edhe pér masat e tjera disiplinore bie né kundérshtim me Kushtetutén.
Nga ky kuptim, neni 147 pika 6 i Kushtetutés, duke gené i konceptuar si njé dispozité me karakter
pérjashtimor, nuk mund té interpretohet né ményré zgjeruese.

Mbéshtetur né kéto argumente, neni 34/1 i ligjit “Pér organizimin dhe funksionimin e Késhillit
té Larté té Drejtésisé”, qé zgjeron objektin e ankimit té gjyqgtaréve pér masat e tjera disiplinore, si dhe
juridiksionin e Gjykatés sé Larté, i ka kapércyer caget e vendosura nga Kushtetuta. Pérderisa
ndodhemi pérpara njé norme ligjore gé nuk mbéshtetet né parimet dhe rregullimet e specifikuara
kushtetuese, por né tejkalime jashtékushtetuese si né formé, ashtu edhe né pérmbajtje, Gjykata
Kushtetuese ¢mon se é&shté prekur parimi i hierarkisé sé normave. Ky éshté njé géndrim i konsoliduar i
Gjykatés Kushtetuese né disa ¢éshtje té tjera analoge, né té cilat ka theksuar se “até” gé nuk ka dashur
ta béjé Kushtetuta, nuk mund ta béjé ligji. Prandaj nuk mund té pranohet se ajo ka ometuar pa
pérmendur raste t& tilla...”

Mbi bazén e té gjitha argumenteve té parashtruara mé sipér, Gjykata Kushtetuese arrin né
pérfundimin se dispozita objekt shqyrtimi duhet shfugizuar si antikushtetuese vetém sa i takon pjesés
sé saj gé parashikon té drejtén e gjyqtaréve pér t’u ankuar edhe ndaj masave té tjera disiplinore né
Gjykatén e Larté.

PER KETO ARSYE,

Gjykata Kushtetuese e Republikés sé Shqipérisé, duke u bazuar né nenet 131 shkronja “a”,
134 pika 1 shkronja “d”,145 pika 2 té Kushtetutés, si dhe né nenin 72 té ligjit nr.8577, daté 10.2.2000
“Pér organizimin dhe funksionimin e Gjykatés Kushtetuese t€ Republikés sé Shqipérisé”, me shumicé
votash,

VENDOSI:

- Shfugizimin si té papajtueshém me Kushtetutén e Republikés sé Shqipérisé té shprehjes “Si
dhe pér ¢cdo masé tjetér me karakter disiplinor” né nenin 34/1 té ligjit nr.8811, daté 17.5.2001 “Pér
organizimin dhe funksionimin e Késhillit té Larté té Drejtésisé”.

- Ky vendim éshté pérfundimtar, i formés sé preré dhe hyn né fugi ditén e botimit né Fletoren
Zyrtare.

MENDIMI | PAKICES

Jam kundér vendimit t& shumicés. Nuk mendoj se neni 34/1 i ligjit nr.8811, daté 17.5.2001
“Pér organizimin dhe funksionimin e Késhillit t& Larté té Drejtésisé”, &shté antikushtetues e duhet té
shfugizohet.

Ashtu si pakica e Kolegjeve té Bashkuara té Gjykatés sé Larté, edhe uné jam i mendimit se
“tejkalimi né ményré pozitive i standardit kushtetues népérmjet nxjerrjes sé njé ligji gé i njeh gjyqgtarit
té drejtén e ankimit pér ¢cdo masé disiplinore, nuk e bén até antikushtetues. Né argument té kundeért,
shumica e Gjykatés Kushtetuese né vendimin e saj nuk pranon konkluzionin e mésipérm. Kjo, sipas
saj, se Kushtetuta joné pranon teoriné e standardeve pozitive né raport me té drejtat themelore té
individit, por jo ndaj zyrtaréve té larté té shtetit”. Njé géndrim i tillé vlen té diskutohet. Funksionarét e
shtetit gézojné njé séré té drejtash individuale kushtetuese gé lidhen direkt me genien e tyre si individé
(e drejta pér puné, pér proces té rregullt, pér ankim, etj.). Kété ka pranuar edhe praktika e Gjykatés
Kushtetuese, e cila té drejtén kushtetuese individuale pér proces té rregullt ligjor e ka pranuar né raport
me funksionarét politiké. Né kéto kushte, duke gené se ankimi éshté njé e drejté kushtetuese, zgjerimi

! Céshtja Devlin kundér Mbretérisé sé Bashkuar (vendimi nr.29545/95, daté 30.10.2001 i Gjykatés Europiane
pér té Drejtat e Njeriut.
2 Vendimi i Gjykatés Kushtetuese nr.212, daté 29.12.2002; Pérmbledhje e vendimeve, viti 2002, fage 206.



i tij né kahun pozitiv, kurrsesi nuk mund té jeté shkelje e kétyre té drejtave, e as e frymés sé
Kushtetutés.

Njé interpretim i tillé i zgjeruar i nenit 147 t& Kushtetutés i béré nga veté ligjvénési duhet
analizuar jo thjesht nga piképamja formale si kapércim i juridiksionit té Gjykatés sé Larté, parashikuar
shprehimisht né Kushtetuté. Ai para sé gjithash, duhet gjykuar né géllimin e né pasojat gé sjell pér
rendin juridik, e pastaj mund té pasojné konsideratat. Edhe sikur ta thjeshtosh problemin né aspektin
logjik, uné nuk mendoj se njé veprim i konsideruar formalisht si shkelje e Kushtetutés, t¢ mund té
sjellé pasoja pozitive lidhur me pozitén e pushtetit gjygésor né Shqipéri. Né termin praktik, zgjerimi i
juridiksionit t& Gjykatés sé Larté né shqyrtimin e konflikteve gé kané té b&jné me pavarésing,
patundshmériné e paprekshmériné e gjyqgésorit, shkon né sensin pozitiv. Po ta véresh Kushtetutén e
sidomos nenin 17, preokupimi i legjislatorit éshté kur kufizon té drejtat (prandaj pércakton edhe
kritere baz€) e jo kur atyre u sigurohet njé mbrojtje sa mé efektive. Pér pakicén, mbrojtja efektive
duhet té jeté prezent jo vetém né largimet nga puna, por edhe né rastet e tjera (né dukje disiplinore, por
né thelb represive), si transferim pér njé periudhe njévjecare, e sidomos transferimi né njé rreth té njé
kategorie mé té ulét (gé né terrenin faktik éshté konvertuar me largim nga puna).

ANETAR
A.Karamuco

